
(Ilinniartitaanermut, Ilageegarnermut, Kulturegarnermut, Naligiissitaaner-
mullu Naalakkersuisoq)

Siullermik Ilinniartitaanermut, Ilageegarnermut, Kultureqgarnermut Naligiissi-
taanermullu Naalakkersuisoq Inuit Atagatigiinnit qutsavigaarput, inatsisip al-
lanngortinneqgarnissaanut siunnersuutaanut.

Nunatsinni innuttaasunit atuagaateqarfiit atorneqarnerannut ullutsinnut na-
leqqussaaneq, ilaatigut elektronikkikkut atortutigut ullutsinni annertusaaju-
arnernut atorneqaleriartuinnartumullu naleqqussaanermut tunngasoq Inuit
Ataqatigiinnit iluarisimaarparput. Tamanna atuagaateqarfiit suli innuttaasu-
nut pilerinartumik ullutsinnullu naleqquttumik negerooruteqartalernissamut
innutaasunullu sagqumilaartitsinerulernissamut aqqutaassaaq.

Atuagaateqgarfiit aamma tassaapput, ilinniartunit ilinniarnermut atatillugu
paasissutissanik aallernermut atorluarneqartartut. Naluneganngilag aamma
ilinniartut elektronikki annertusiartuinnartumik atugaajartoraat, taamaattu-
millu aamma taakkununga paasissutissanik aallersinnaaneq pisariinneruler-
lunilu pilerinarnerulissaaq. Tamakku inatsisip allanngortinnegarneratigut qu-
lakkeernegartussaammaata Inuit Ataqgatigiinit pitsaasutut isigaavut. Eqaalli-
saaneq pitsaasutut taareerlugu, taamaattoq pioreersut ilaatigut killegan-
ngitsumik atorniarsinnaatitaanerup akeqganngitsumillu atorniarsinnaanerup
ingerlatiinnarnerisa attatiinnarneqarnera pitsaasutut taasariagarpoq.

Inuit Atagatigiit pingaaruteqarluinnartutut isigaarput tappiitsut, allatulluun-
niit atuarsinnaanngitsut atuakkanik atorniartarfinni atuisinnaanissaat. Atuar-
sinnaannginneq paasissutissanik pisinnaannginnermik kingunegassanngim-
mat pingaartipparput tusarnaagassannik amerlanerpaanik atuakkanik ator-
niartarfini peqgartassasoq. Atuakkat sagqummersut digitaliseerernissaat pi-
ngaaruteqgarpoq aammali atuakkanik atorniartarfiit atuarsinnaanngitsunut
atortogarnissaat pingaaruteqartutut isigaarput.

Inuit Ataqatigiinit isumagarpugut siunissami makku aamma eqqarsaatigisa-
riagartut: Nalunegangilaq sinerissami illogarfinni tamani kiisalu inoqgarfinni



allani tamangajanni atuagaateqarfiit tamarmik atuarfinniittut. Inuit Ataqati-
giinni isumagarpugut siunissami eqqgarsaatiginegartariagartoq atuagaateqar-
fiit immikkut illumi inissisimasariagartut. Taamalliornikkut ilaatigut amma-
sarfiit aalajangersimasut atuutilersinnegarsinnaammata, kiisalu ullutsinni na-
linginnaavoq atuagaateqarfinni sulisut tamatigungajak ilinniartitsisuullutil-
luunniit iliniagaqaratik atuagaateqgarfinnik sulisuusartut. Siunissami anguni-
agassat ilagisariagarpaat atuagaateqarfilerisutut (Bibliotikar) ilinniagalinnik
sulisogalernissaq.

Kingullernut taasannut tunngatillugu tassa, ammasarfiit aalajangersimasut
kissalu atuagaateqarfilerisutut pisinnaatitaaffiit inatsisitigut pisussaaffin-
ngortinneqgarnissaat eqqgarsaatigioneqgartariagartut Inuit Atagatigiinit isuma-
garpugut.



